
				ഈ താളിൽ തെറ്റുതിരുത്തൽ വായന നടന്നിരിക്കുന്നു
മത്തായി ൯. അ. ൨൧

<lg n="൨൫">അവർ അവനെ പരിഹസിക്കയും ചെയ്തു✱ പിന്നെ ജനങ്ങൾ പു
റത്താക്കപ്പെട്ടതിന്റെ ശെഷം അവൻ അകത്ത ചെന്ന അവളുടെ
</lg><lg n="൨൬"> കയ്യെ പിടിച്ചു അപ്പൊൾ ബാല എഴുനീറ്റു✱ പിന്നെ ൟ ശ്രു
തി ആ പ്രദെശത്തിലെല്ലാം പരന്നു✱</lg>

<lg n="൨൭">പിന്നെ യെശു അവിടെനിന്ന പുറപ്പെട്ടു പൊകുമ്പൊൾ രണ്ടു
 കുരുടന്മാർ അവന്റെ പിന്നാലെ ചെന്ന ദാവീദിന്റെ പുത്ര ഞ
ങ്ങളൊട കരുണയുണ്ടാകെണമെ എന്ന ഉറക്കെ വിളിച്ചു പറഞ്ഞു✱
</lg><lg n="൨൮"> വിശെഷിച്ച അവൻ ഭവനത്തിലെക്കു വന്നപ്പൊൾ ആ കുരുടന്മാർ
 അവന്റെ അടുക്കൽ വന്നു എന്നാറെ യെശു അവരൊടു പറയുന്നു
 ഇതിനെ ചെയ്വാൻ എനിക്ക കഴിയുമെന്ന നിങ്ങൾ വിശ്വസിക്കുന്നു
</lg><lg n="൨൯">വൊ ഉവ്വ കൎത്താവെ എന്ന അവർ അവനൊട പറഞ്ഞു✱ അ
പ്പൊൾ അവൻ അവരുടെ കണ്ണകളെ തൊട്ട നിങ്ങളുടെ വിശ്വാസ
</lg><lg n="൩൦">ത്തിൻ പ്രകാരം നിങ്ങൾക്ക ഭവിക്കട്ടെ എന്ന പറഞ്ഞു✱ അ
പ്പൊൾ അവരുടെ കണ്ണുകൾ തുറക്കപ്പെട്ടു പിന്നെ യെശു നൊക്കു
വിൻ ഒരുത്തനും ഇതിനെ അറിയരുത എന്ന അവരൊട ഉറപ്പാ
</lg><lg n="൩൧">യിട്ട കല്പിച്ചു* എന്നാറെ അവർ പുറപ്പെട്ടു പൊയിട്ട അവനെ
 ആ ദെശത്തിലെല്ലാം ശ്രുതിപ്പെടുത്തുകയും ചെയ്തു✱</lg>

<lg n="൩൨">പിന്നെ അവൻ പുറപ്പെടുമ്പൊൾ കണ്ടാലും അവർ പിശാചി
നാൽ ബാധിക്കപ്പെട്ടവനായി ഊമയായുള്ളൊരു മനുഷ്യനെ അവ
</lg><lg n="൩൩">ന്റെ അടുക്കൽ കൊണ്ടുവന്നു✱ പിന്നെ പിശാച് പുറത്താക്കപ്പെ
ട്ടതിന്റെ ശെഷം ഊമയായവൻ സംസാരിച്ചു ഒരുനാളും ഇപ്രകാ
രം ഇസ്രാഎലിൽ കാണ്ക ഉണ്ടായിട്ടില്ലെന്ന ജനങ്ങൾ പറഞ്ഞ ആ
</lg><lg n="൩൪">ശ്ചൎയ്യപ്പെടുകയും ചെയ്തു✱ എന്നാറെ പറിശന്മാർ പറഞ്ഞു അ
വൻ പിശാചുകളുടെ പ്രമാണിയെ ക്കൊണ്ട പിശാചുകളെ പുറത്താ
ക്കുന്നു✱</lg>

<lg n="൩൫">പിന്നെ യെശു സകല നഗരങ്ങളിലും ഗ്രാമങ്ങളിലും അവരുടെ
 സഭകളിൽ ഉപദെശിക്കയും രാജ്യത്തിന്റെ എവൻഗെലിയൊനെ
 പ്രസംഗിക്കയും ജനത്തിൽ സകല രൊഗത്തെയും സകല കഷ്ടത
</lg><lg n="൩൬">യെയും സൌഖ്യമാക്കുകയും ചെയ്തു കൊണ്ട സഞ്ചരിച്ചു✱ എന്നാൽ
 അവൻ പുരുഷാരങ്ങളെ കണ്ടാറെ അവർ ഇടയനില്ലാത്ത ആടുക
ളെ പൊലെ തളൎന്നവരായും ചിന്നപ്പെട്ടവരായും ഇരുന്നതുകൊണ്ട
</lg><lg n="൩൭"> അവന അവരെ കുറിച്ച കനിവുതൊന്നി✱ അപ്പൊൾ അവൻ ത
ന്റെ ശിഷ്യന്മാരൊട പറയുന്നു കൊയിത്ത വളരെയുണ്ട സത്യം
</lg><lg n="൩൮"> വെലക്കാർ ചുരുക്കം താനും✱ അതുകൊണ്ട തന്റെ കൊയിത്തി
ലെക്ക വെലക്കാരെ അയക്കെണമെന്ന കൊയിത്തിന്റെ യജമാന
നൊട അപെക്ഷിച്ചുകൊൾവിൻ✱</lg>

൧൦ അദ്ധ്യായം

അത്ഭുതങ്ങളെ ചെയ്വാനും പ്രസംഗിപ്പാനും അപ്പൊസ്തൊലന്മാർ
 അയക്കപ്പെടുന്നത

